
				এই পাতাটির মুদ্রণ সংশোধন করা প্রয়োজন। 
দেবগণের মর্ত্যে আগমন | ৬২ ৩
ইন্দ্র । ওদিকে দেখা যাচ্ছে ও বাড়ীটা কি ? বরুণ। নিজামত স্কুল এবং নিজামত কলেজ। নিজামত স্কুলে বিনা বেতনে বিদ্যাশিক্ষা দেওয়া হইয়া থাকে। নিজামত কলেজে শুদ্ধ কেবল নবাব পুত্রেরা বিদ্যাভ্যাস করেন।
নারা । নবাব পুত্ৰগণের জন্য একটী কলেজের বায় সহ্য করেন ? বরুণ। নবাবের পুত্ৰগণ নহে, তোমার যদুবংশ । সেই বংশাবলির পাঠ করিবার স্থান কলেজে সংকুলান হয় না। তোমার ১০৮ মহিষী আছেন, ইহার যে কত ১০৮ অtছেন গণিয়া সংখ্যা করা যায় না ।
ব্ৰহ্মা। নবাবের বৃহৎ সংসার কি উপায়ে চলে ? বরুণ। উনি গবর্ণমেণ্ট হইতে কয়েক লক্ষ করিয়া টাকা পেন্সন
পান ।
ব্ৰহ্মা । পেন্সন কি ? বরুণ। আজ্ঞে, ইংরাজরাজ কোন উচ্চবংশের বংশাবলির অবস্থা মন্দ হইলে অনুগ্রহ স্বরূপ কিছু কিছু টাকা দেন তাহাকেই পেন্সন কহে ।
ইহার পর দেবতারা গঙ্গাতীরে যাইয়া দেখেন জলে অনেক গুলি সিপ, ভাউলে, পান্সি ইত্যাদি নবাবের নৌকা সকল ভাসিতেছে। ব্রহ্মা । বরুণ ! পরপারে দেখা যাচ্ছে ও সব কি ? “ঐস্থানে কয়েকট কবর ও কুসারবাগ নামক একটী বাগান আছে।” বলিয়া বরুণ র্তাহাদিগকে খেয়ায় পার করিয়া কুসরবাগ দেখিতে চলিলেন। এবং উপস্থিত হইয়। কহিলেন “ পিতামহ নবাব আলীবর্দী খার কবর। দেখুন।”
ব্ৰহ্মা । এ নবাব কেমন ছিলেন ? বরুণ। ইনি অসাধারণ বীর, কাৰ্য্যকুশল, ও বিচক্ষণ লোক ছিলেন । আবশ্যকমত সময়ে সময়ে কপটতাচরণ করিতেও সঙ্কুচিত হইতেন না । ই হার পুত্র সন্তান ছিল না,"তিনটী মাত্র কন্যা ছিল। তন্মধ্যে কনিষ্ঠ জামাত। জৈনদীনের পুত্র সিরাজউদ্দৌলাকে দত্তক পুত্ররূপে গ্রহণ করেন ।
নারা। বরুণ নবাব আলীবদী ধার কবরের সন্নিকটে শ্বেত পাথরে নিৰ্ম্মিত ঐ-যে বৃহদাকার কবর দেখা যাচ্ছে উহা কাহার ?
বরুণ। ঐ কবরে নবাব সিরাজউদৌল চিরনিদ্রায় অবিভূত আছেন ।

